8-mavzu: Qaram va qo’shma korxonadagi investitsiyalar.
Reja:
1. 28-sonli buxgalteriya hisobining xalqaro standarti maqsadi.
2. 28-sonli b uxgalteriya hisobining xalqaro standarti qo‘llash doirasi.
3. Ulush bo‘yicha hisobga olish usuli.

1. 28-sonli buxgalteriya hisobining xalqaro standarti maqsadi.
28-sonli buxgalteriya hisobining xalqaro standartining maqsadi qaram tadbirkorlik subyektlaridagi investitsiyalarga nisbatan buxgalteriya hisobini belgilash hamda qaram tadbirkorlik subyektlari va qo‘shma korxonalardagi investitsiyalarni hisobga olishda ulush bo‘yicha hisobga olish usuli qo‘llanilishiga nisbatan talablarni belgilashdan iboratdir.
 28-sonli buxgalteriya hisobining xalqaro standarti investitsiya obyekti ustidan qo‘shma nazoratga, yoki ahamiyatli ta’sirga ega bo‘lgan barcha investor tadbirkorlik subyektlari tomonidan qo‘llanilishi lozim.
28-sonli buxgalteriya hisobining xalqaro standartida quyidagi belgilangan ma’nodagi atamalardan foydalaniladi:[footnoteRef:1] [1:  IAS 28 (Buxgalteriya hisobining xalqaro standarti 28) Qaram tadbirkorlik subyektlaridagi va qo‘shma korxonalardagi investitsiyalar (tarjima). www.mf.uz – O’zbekiston Resppublikasi Moliya Vazirligi] 

Qaram korxona - bu shunday korxonaki, bunda investor uning ustidan ahamiyatli ta’sirga egadir.
Jamlangan (konsolidatsiyalashgan) moliyaviy hisobotlar - bu guruhning moliyaviy hisobotlari bo‘lib, unda bosh tashkilot va uning shu’ba tadbirkorlik subyektlarining aktivlari, majburiyatlari, kapitali, daromadlari, xarajatlari va pul oqimlari yagona iqtisodiy faoliyat yurituvchi subyektga tegishli sifatida taqdim etiladi.
Ulush bo‘yicha hisobga olish usuli - bu buxgalteriya hisobining usuli bo‘lib, ushbu usul bo‘yicha investitsiya dastlab tannarxda tan olinadi va so‘ngra investorning investitsiya obyektining sof aktivlaridagi ulushining sotib olishdan so‘nggi o‘zgarishlariga to‘g‘rilanadi. Investorning foyda yoki zarari uning investitsiya obyektining foyda yoki zararidagi ulushini o‘z ichiga oladi va investorning boshqa umumlashgan daromadi uning investitsiya obyektining boshqa umumlashgan daromaddagi ulushini o‘z ichiga oladi.
Birgalikdagi faoliyat bo‘yicha kelishuv - bu ikki yoki undan ko‘proq tomonlar birgalikdagi nazoratga ega bo‘lgan kelishuvdir.
Birgalikdagi nazorat - bu kelishuv ustidan nazoratning sharnomada kelishilgan taqsimlanishi, bu faqat tegishli operatsiyalar to‘g‘risidagi qarorlar nazoratni taqsimlab olgan tomonlarning yakdil roziligini talab etadigan holatda mavjud bo‘ladi.
Qo‘shma korxona - bu birgalikdagi faoliyat bo‘yicha kelishuv bo‘lib, bunda ushbu kelishuv bo‘yicha birgalikdagi nazoratga ega tomonlar kelishuvning sof aktivlariga nisbatan huquqlarga ega bo‘ladi.
Qo‘shma korxona ishtirokchisi - bu qo‘shma korxonadagi tomon bo‘lib, u ushbu qo‘shma korxona ustidan birgalikdagi nazoratga egadir.
Ahamiyatli ta’sir - bu investitsiya obyektining moliyaviy va operatsion siyosatining qarorlarida ishtirok etish darajasidir, ammo u ushbu siyosatlar ustidan nazorat yoki birgalikdagi nazorat bo‘lib hisoblanmaydi.

2. 28-sonli buxgalteriya hisobining xalqaro standarti qo‘llash doirasi.
28-sonli buxgalteriya hisobining xalqaro standarti investitsiya obyekti ustidan qo‘shma nazoratga yoki ahamiyatli ta’sirga ega bo‘lgan barcha investor tadbirkorlik sub’ektlari tomonidan qo‘llanilishi lozim.
Agarda korxona, bevosita yoki bilvosita (masalan shu’ba tadbirkorlik subyektlari orqali), investitsiya obyektida 20 foiz yoki undan ko‘proq ovoz berish huquqiga ega bo‘lsa, bunday korxona ahamiyatli ta’sirga ega deb hisoblanadi, agarda bunday ta’sir mavjud emasligi yaqqol namoyon bo‘lmasa. Aksincha, agarda korxona, bevosita yoki bilvosita (masalan shu’ba tadbirkorlik subyektlari orqali), investitsiya obyektida 20 foizdan kamroq ovoz berish huquqiga ega bo‘lsa, bunday korxona ahamiyatli ta’sirga ega emas deb hisoblanadi, agarda bunday ta’sirni yaqqol namoyish etib bo‘lmasa. Boshqa investor investitsiya obyektida sezilarli yoki ko‘pchilik egalik huquqiga ega bo‘lishi korxonaning ahamiyatli ta’sirga ega bo‘lishiga tusqinliq qilishini anglatmaydi.
Korxona tomonidan ahamiyatli ta’sirning mavjudligi odatda quyidagi holatlarning birida yoki bir nechasida namoyon bo‘ladi:
· investitsiya obyektining direktorlar kengashida yoki sho‘nga o‘xshash boshqaruv organida vakilga ega bo‘lish;
· siyosatni ishlab chiqish jarayonida ishtirok etish, jumladan dividendlar yoki boshqa taqsimotlar bo‘yicha muhokamalarda ishtirok etish;
· korxona bilan uning investitsiya obyekti o‘rtasidagi muhim operatsiyalar;
· rahbariyat xodimlarining o‘zaro almashinuvi; yoki katta ahamiyatga ega bo‘lgan texnik ma’lumotlarni ta’minlash.
Korxona va firmalar aksiya varrantlarini, aksiya “koll” opsionlarini, oddiy aksiyalarga konvertatsiya qilinadigan qarz yoki ulushli instrumentlar, yoki, agarda qo‘llanilganda yoki konvertatsiya qilinganda, Korxonalar ga boshqa Korxonalar ning moliyaviy va operatsion siyosatlari bo‘yicha qo‘shimcha ovoz berish huquqini beradigan yoki boshqa tomonning ovoz berish huquqini kamaytiradigan salohiyatga ega boshqa sho‘nga o‘xshash instrumentlarga (ya’ni potensial ovoz berish huquqlariga) egalik qilishi mumkin.
Joriy davrda qo‘llanilishi yoki konvertatsiyalanishi mumkin bo‘lgan potensial ovoz berish huquqlarining, jumladan boshqa tadbirkorlik sub’ektlar tomonidan egalik qilinadigan potensial ovoz berish huquqlarining mavjudligi va ta’siri korxona va firmalar ahamiyatli ta’sirga ega bo‘lishi yoki bo‘lmasligini baholashda inobatga olinadi. Potensial ovoz berish huquqlari joriy davrda qo‘llanilmaydi yoki konvertatsiya qilinmaydi deb hisoblanadi, qachonki ular, masalan, kelgusi sanagacha yoki kelgusi hodisagacha qo‘llanilmasa yoki konvertatsiya qilinmasa.




3. Ulush bo‘yicha hisobga olish usuli.
Investsiya obyekti ustidan birgalikdagi nazoratga yoki ahamiyatli ta’sirga ega korxonalar ulush bo‘yicha hisobga olish usuli bo‘yicha o‘zining qaram korxonalardagi yoki qo‘shma korxonadagi investitsiyasini hisobga olishi lozim.[footnoteRef:2] [2:  IAS 28 (Buxgalteriya hisobining xalqaro standarti 28) Qaram tadbirkorlik subyektlaridagi va qo‘shma korxonalardagi investitsiyalar (tarjima). www.mf.uz – O’zbekiston Resppublikasi Moliya Vazirligi] 

Korxonalar sotish uchun mo‘ljallangan sifatida tasniflanish mezonini qanoatlantiradigan qaram Korxonalar dagi yoki qo‘shma korxonadagi investitsiyaga, yoki investitsiyaning qismiga, nisbatan MHXS 5 ni qo‘llashi lozim. Sotish uchun mo‘ljallangan sifatida tasniflanmagan qaram Korxonalar dagi yoki qo‘shma korxonadagi investitsiyaning har qanday qoldiq qismi sotish uchun mo‘ljallangan sifatida tasniflangan qismning chiqib ketishi sodir bo‘lgunga qadar ulush bo‘yicha hisobga olish usulida hisobga olinishi lozim. Chiqib ketish sodir bo‘lgandan so‘ng, korxonalar qaram korxonalardagi yoki qo‘shma korxonadagi har qanday qoldiq ulushni MHXS 9 ga muvofiq hisobga olishi lozim, bunda qoldiq ulush Korxonalar ulush bo‘yicha hisobga olish usulidan foydalanadigan holatdagi qaram Korxonalar yoki qo‘shma korxona bo‘lishda davom etmaguncha.
Qachonki oldin sotish uchun mo‘ljallangan deb tasniflangan qaram korxonalardagi yoki qo‘shma korxonadagi investitsiyaga, yoki investitsiyaning qismi, bundan buyon bunday tasniflanish mezonini qanoatlantirmasa, u sotish uchun mo‘ljallangan sifatida tasniflangan sanadan boshlab retrospektiv tarzda ulush bo‘yicha hisobga olish usuli yordamida hisobga olinishi lozim. Sotish uchun mo‘ljallangan sifatida tasniflanishdan keyingi davrlardagi moliyaviy hisobotlar o‘z navbatida o‘zgartirilishi lozim.




Tayanch iboralar
Qaram xo’jalik jamiyatlari, qo‘shma korxona, investitsiya, investitsiya obyekti, koll opsion, put opsion, varrant, fyuchers, ulush, qimmatli qog’ozlar, umumlashgan daromad.

Nazorat va mulohaza uchun savollar
1. Buxgalteriya hisobining 28 xalqaro standarti maqsadi nimadan iborat?
2. Qaram xo’jalik jamiyati deganda nimani tushunasiz?
3. Qo’shma korxona deganda nimani tushunasiz?
4. Investitsiya tushunchasiga ta’rif bering?
5. Investitsiya obyekti deganda nima tushuniladi?
6. Opsionning qanday turlari bor va ularga tushuncha bering?
7. Hosilaviy qimmatli qog’ozlar deganda nimani tushunasiz?

